
Nd. 210, Nefndarálit

um frv. til laga um Stýrimannaskólann í Reykjavík.

Frá mentamálanefnd.

Aðaltilgangur þessa frv. er sá, að búa í haginn fyrir reglugerð, er ákveði 
talsvert strangari inntökuskilyrði í skólann en nú eru, bæði um bóklega og verk- 
lega þekkingu, og á þá að vera hægt að útskrifa af skólanum skipstjóraefni með 
staðbetri mentun til starfsins án aukinnar kenslu í skólanum sjálfum.

Um aukinn kostnað er bjer ekki að ræða, því að enda þótt í 12. gr. sje 
gert ráð fyrir 2 skipuðuiji kennurum auk skólastjóra, í stað þess að nú er 1, þá 
er á það að líta, að nú um undanfarin ár hefir verið fastur kennari við skóiann 
með sömu launum og skipaður kennari, og h'ýtur svo að verða áfram hvort sem 
er. En á hinn bóginn er það víst, að af frumvarpi þessu mundi leiða talsverður 
sparnaður, því að nemendum í skólanum mundi stórum fækka með þessu nýja 
fyrirkomulagi, og því verða óþörf allmikil aukakensla, sem nú verður að kaupa. 
Er þá vel úr ráðið, ef bægt er að ná hvorutveggja i senn, að bæta skólann og 
draga úr kostnaði við hann, svo sem hjer er. En nú er svo mikið til af skip- 
stjóraefnum, að hentugt tækifæri er til þess að koma þessari breytingu á.

Nefndin ræður þvi háttv. deild til þess að samþykkja frv., en gerir við 
það eina smávægilega breytingu, í samræmi við skoðanir sínar um yfirstjórn 
fræðslnmála yfirleitt.

BREYTIN GARTILLAGA.

Við 14. gr. Orðin »m eð aðstoð skólaráðs« og út greinina falli burt.

Alþingi, 22. mars 1924.

